
GIPUZKOAKO LURRALDE HISTORIKOKO XEDAPEN OROKORRAK

GIPUZKOAKO FORU ALDUNDIA
OGASUN ETA FINANTZA DEPARTAMENTUA

443/2022 Foru Agindua, irailaren 15ekoa, ondare eskualdaketen eta egintza juridiko
dokumentatuen gaineko zerga autolikidatzeko 60-A, 60-T eta 60-S ereduak onetsi eta
horiek nola aurkeztu eta diru-sarrera nola egin ezartzen dituena.

Abenduaren 26ko 1008/2000 Foru Aginduaren bidez 60-T, 60-S eta 60-A ereduak onetsi ziren,
pezetatan eta eurotan. Abenduaren 3ko 1218/2001 Foru Aginduak, zeinaren bidez finkatu baitzen
zer zerga eredu erabiliko ziren euroa moneta sistema nazionalaren diru bakartzat hartzeko unetik
aurrera, 1.bi artikuluan ezarrita utzi zuen eredu horiek 2002ko urtarrilaren 1etik aurrera hasiko
zirela erabiltzen, eredu horien foru aginduetan finkatutako terminoetan, salbu eta «pezeta» moneta
unitateari buruz foru agindu horietan egiten diren erreferentziei dagokienez, horiek indarrik gabe
geratu baitziren data horretatik aurrera.

Abenduaren 30eko 18/1987 Foru Arauak, Ondare Eskualdaketen eta Egintza Juridiko
Dokumentatuen gaineko Zergarenak, 50. artikuluan dio zergadunek zerga honen autolikidazioa
aurkeztu beharko dutela, erregelamenduz ezartzen diren modu, leku eta baldintzetan.

Gipuzkoako Lurralde Historikoko Ondare Eskualdaketen eta Egintza Juridiko Dokumentatuen
gaineko Zergaren Erregelamenduak, martxoaren 22ko 9/2011 Foru Dekretuaren bidez onetsiak,
35. artikuluan ezartzen du autolikidazio ereduak Ogasun eta Finantza Departamentuko foru
diputatuak onetsiko dituela.

Ondare eskualdaketen eta egintza juridiko dokumentatuen gaineko zerga autolikidatzeko 60-A, 60-
S eta 60-T ereduak onetsi zirenetik luze jo du dagoeneko, eta, hori dela eta, orain komeni da eredu
horiek eguneratzea eta aurkezpen moduen erregulazioan ere gaurkotze bat egitea.

Horrenbestez, hau
XEDATZEN DUT

1. artikulua. Ondare eskualdaketen eta egintza juridiko dokumentatuen gaineko zerga
autolikidatzeko erabiliko diren 60-A, 60-T, 60-S ereduak eta eranskin komuna onestea.

1. Onetsita geratzen da 60-A eredua —Autolikidazioa. Egintza juridiko dokumentatuak. Notario eta
administrazio agiriak—izenekoa, foru agindu honetan |. eranskin gisa jasotzen dena.



2. Onetsita geratzen da 60-T eredua —Autolikidazioa. Ondare eskualdaketak— izenekoa, foru
agindu honetan Il. eranskin gisa jasotzen dena.

3. Onetsita geratzen da 60-S eredua —Autolikidazioa. Sozietate eragiketak— izenekoa, foru
agindu honetan lll. eranskin gisa jasotzen dena.

4. 60-A, 60-S, 60-T ereduen eranskin komuna onesten da, eta foru agindu honen IV. eranskin
gisa jasotzen dena.

2. artikulua. 60-A, 60-T eta 60-S ereduak aurkeztera behartuak.

1. 60-A eredua ondare eskualdaketen eta egintza juridiko dokumentatuen gaineko zergaren
zergadun direnek aurkeztu beharko dute, egintza juridiko dokumentatuen kontzeptupean, Ondare
Eskualdaketen eta Egintza Juridiko Dokumentatuen gaineko Zergari buruzko abenduaren 30eko
18/1987 Foru Arauaren 25. artikuluan aipatzen diren zerga egitateengatik.

2. 60-T eredua ondare eskualdaketen eta egintza juridiko dokumentatuen gaineko zergaren
zergadun direnek aurkeztu beharko dute, ondare eskualdaketen kontzeptupean, Ondare
Eskualdaketen eta Egintza Juridiko Dokumentatuen gaineko Zergari buruzko abenduaren 30eko
18/1987 Foru Arauaren 7. artikuluan aipatzen diren zerga egitateengatik.

3. 60-S eredua ondare eskualdaketen eta egintza juridiko dokumentatuen gaineko zergaren
zergadun direnek aurkeztu beharko dute, sozietate eragiketen kontzeptupean, Ondare
Eskualdaketen eta Egintza Juridiko Dokumentatuen gaineko Zergari buruzko abenduaren 30eko
18/1987 Foru Arauaren 18. artikuluan aipatzen diren zerga egitateengatik.

4. Aurreko apartatuetan zerga egitate mota bakoitzerako aipatutako artikuluei erreferentzia
egiteak ez du galarazten modalitate zergapegarri bakoitzari aipatutako foru arauaren eta hura
garatzen duen erregelamenduko gainerako xedapenak aplikatzea.

3. artikulua. 60-A, 60-T eta 60-S ereduak nola aurkeztu eta diru-sarrera nola egin.
1. Hauek dira 60-A, 60-T eta 60-S ereduak aurkezteko moduak:

a) Bide telematikoa, Internet bidez, Zergabidea plataforma erabilita, ekainaren 28ko 320/2017
Foru Aginduak, Gipuzkoako Lurralde Historikoko Zergen Foru Administrazioarekiko harremanetan
bitarteko elektronikoak erabiltzeko obligazioa arautzen duenak, ezarritakoaren arabera. Plataforma
horren bitartez, halaber, aurkeztu beharreko autolikidazioen zirriborroak prestatu eta gorde ahal
izango dira.

Zergabidea plataforma https://zergabidea.gipuzkoa.eus atarian dago eskuragarri. Bertan sartzeko,
beste bi bide hauek ere erabili daitezke: Gipuzkoako Foru Aldundiaren egoitza elektronikoa
(https://egoitza.gipuzkoa.eus/eu/) eta Ogasun eta Finantza Departamentuaren webgune ofiziala
(https://www.gipuzkoa.eus/es/web/ogasuna).

Hala ere, eta artikulu honen 5. apartatuan xedatutakoa alde batera utzi gabe, zerga egitatea
eskritura publikoan dokumentatuta dagoenean edo gozamen bat azkentzea edo ibilgailu bat
erostea denean, ereduak paperezko euskarrian aurkeztuko dira.

b) Paperezko euskarria, zeina egokituko baita foru agindu honen eranskinetatik dagokion
ereduaren diseinura, aurkezpenaren arrazoiaren arabera.

Euskarriak hiru ale izango ditu:
a’) Administrazioaren alea.

b’) Interesdunaren alea.



c’) Entitate laguntzailearen alea.

Interesdunek bi modutan eskuratu dezakete paperezko euskarria: eredua PDF formatuan
inprimatuz Gipuzkoako Foru Aldundiaren egoitza elektronikotik (https://egoitza.gipuzkoa.eus) eta
Ogasun eta Finantza Departamentuaren webgune ofizialetik (https://www.gipuzkoa.eus/ogasuna),
edo, bestela, zuzenean «Zergabidea» plataformatik inprimatuz, betiere dagokion eredua bete eta
gero.

Orobat, eredu horiek Gipuzkoan baimendutako estankoetan ere eskura daitezke.

2. Aurkezpena bide telematikoz egiten bada emaitza ordaintzekoa izanik, autolikidazioa ez da
aurkeztutzat joko harik eta diru-sarrera bitarteko elektronikoen bidez egin arte, ordainketa-
pasabidea erabilita, abenduaren 11ko 1074/2008 Foru Aginduan xedatutakoaren arabera
(1074/2008 Foru Agindua, abenduaren 11koa, Gipuzkoako Foru Aldundiaren zuzenbide publikoko
diru-sarrerak ordainketa-pasabidearen bidez ordaintzea arautzen duena).

3. Aurkezpena paperean egiten bada emaitza ordaintzekoa izanik, inprimakia aurkeztu baino
lehen autolikidazioaren zenbatekoa ordaindu beharko da abuztuaren 2ko 38/2006 Foru
Dekretuaren bidez onetsitako Gipuzkoako Lurralde Historikoko Zerga-bilketa Erregelamenduan
aipatzen diren entitate laguntzaileetako batean. Hori egin ondoren, zergadunek Ogasun eta
Finantza Departamentuko Herritarren Arretarako bulegoetan aurkeztu ahal izango dute eredua eta
dagokion dokumentazioa.

4. Aurkezpena paperean egiten bada ordaindu beharreko kuotarik izan gabe, eredua eta
dokumentazioa Ogasun eta Finantza Departamentuko Herritarren Arretarako bulegoetan
aurkeztuko dira zuzenean.

5. Artikulu honetan adierazitako ereduetakoren bat aurkeztu behar duten zergapekoek
Gipuzkoako Lurralde Historikoko Zergei buruzko martxoaren 8ko 2/2005 Foru Arau Orokorraren
89. artikuluan aipatzen diren gizarte laguntzaileen bitartez egiten badute aurkezpen hori, eta
gizarte laguntzaile horiek lankidetza akordio edo hitzarmenak sinatu badituzte Ogasun eta
Finantza Departamentuarekin Gipuzkoako Lurralde Historikoko zerga kudeaketari eta zerga arloko
jarduketa eta prozeduren arau komunei buruzko Erregelamenduak, apirilaren 21eko 5/2020 Foru
Dekretuaren bidez onetsiak, 33. eta 34. artikuluetan xedatutakoarekin bat, akordio edo hitzarmen
horietan aurreikusitako aurkezpen moduetara lotuta egongo dira.

4. artikulua. 60-A, 60-T eta 60-S ereduak aurkezteko epeak.

60.-A, 60-T eta 60-S ereduak hogeita hamar eguneko epean aurkeztuko dira, zergapetutako
egintza edo kontratua egin edo zergari lotutako egintza formalizatzen den egunetik aurrera.

Dena den, aintzat hartuko dira beti Gipuzkoako Lurralde Historikoko Ondare Eskualdaketen eta
Egintza Juridiko Dokumentatuen gaineko Zergaren Erregelamenduak, martxoaren 22ko 9/2011
Foru Dekretuaren bidez onetsiak, 36. artikuluko 2. apartatuan ezarritako arau bereziak.

5. artikulua. 60-A, 60-T eta 60-S ereduekin batera aurkeztu beharreko dokumentazioa.

1. 60-A, 60-T eta 60-S ereduetako autolikidazioen zenbatekoa ordaindu ondoren, zergadunek
tributua ekarri duen egintzaren agiri notarial, judizial edo administratiboaren kopia autentikoa
aurkeztu behar dute Zerga Administrazioan, egintzaren kopia bat barne, autolikidazio bakoitzaren
ale banarekin batera. Agiri pribatuak direnean, bi ale aurkeztu beharko dira: jatorrizkoa eta
kopia.

2. Egintza edo kontratua agiri batean jasota ez dagoenean, subjektu pasiboek aurreko
apartatuan aipatutako agiriaren ordezko aitorpen idatzi bat aurkeztu behar dute autolikidazioarekin



batera, eta aitorpen horretan zerga likidatzeko garrantzizkoak diren zirkunstantziak jaso beharko
dira.

3. Likidaziorako aurkeztutako agirietan zergari lotutako ondasun edo eskubideen banakako
balioa jasota ez dagoenean, interesdunek hori adierazten duen aitorpen sinatua aurkeztu behar
dute. Interesdunek aurrekoa betetzen ez badute, Zerga Administrazioak finkatu ahal izango ditu
banakako balioak.

Xedapen indargabetzailea.

Foru agindu hau indarrean jartzen denean, indarrik gabe geratuko dira haren aurka doazen maila
bereko edo beheragoko xedapen guztiak, eta, bereziki, abenduaren 26ko 1008/2000 Foru
Agindua, 60-T, 60-S eta 60-A eredu berriak pezetatan eta eurotan onesten dituena.

Azken xedapenetako lehena.

Foru agindu hau Gipuzkoako ALDIZKARI OFIZIALEAN argitaratu eta biharamunean jarriko da
indarrean.

Azken xedapenetako bigarrena.

Otsailaren 27ko 118/1997 Foru Aginduari, zeinaren bidez aldatzen baita ibilgailu erabilien
salerosketagatik aurkeztu behar den ondare eskualdaketen gaineko zergaren aitorpen-
likidazioaren 620 eredua, beste paragrafo bat gehitzen zaio lehen artikuluan, honela dioena:

«Ibilgailuak eskuratzaile eta/edo eskualdatzaile bat baino gehiago baditu, eskuratzaile eta/edo
eskualdatzaile adina 620 eredu bete eta aurkeztu beharko dira.»

Donostia, 2022ko irailaren 15a.—0Ogasun eta Finantza Departamentuko foru diputatua. (5803)

